
METHODOLOGY OF TEACHING THE CREATIVITY OF 
AZERBAIJANI ARTISTS IN THE EIGHTH CLASS FINE 

ARTS TEXTBOOK

 Emil Raul oğlu Ağayev
ADPU-nun nəzdində Azərbaycan Dövlət Pedaqoji Kolleci “İncəsənət və fiziki tərbiyə” fənn birləşmə komissiyasının 

müəllimi

ORCID: 0000-0001-9354-0839

VIII sinif təsviri incəsənət dərsliyində Azərbaycan sənətkarlarının 
yaradıcılığının öyrədilməsi metodikası
Xülasə. VIII sinif təsviri incəsənət dərsliyi öz məzmun xətti və təlim nəticələri ilə şagirddə inkişaf 

etdirilir. Bu dərslikdə mühüm yer tutan mövzulardan biri də Azərbaycan sənətkarlarının yaradıcılığının 
öyrədilməsi metodikasıdır. Böyükağa Mirzəzadə, Fuad Əbdürrəhmanov, Tokay Məmmədov, Sadıq 
Dadaşov, Toğrul Nərimanbəyov, Eldar Mikayılzadə yaradıcılıqları VIII sinif dərsliyində təhlil edilərək 
şagirdlərin diqqətinə çatdırılır.

Açar sözlər: Təsviri incəsənət, dərslik, Azərbaycan, orta məktəb, şagird

Abstract. The eighth class fine arts textbook is developed in the student with its content line and 
learning outcomes. One of the important topics in this textbook is the methodology of teaching the 
creativity of Azerbaijani artists. The creations of Buyukaga Mirzazade, Fuad Abdurrahmanov, Tokay 
Mammadov, Sadig Dadashov, Togrul Narimanbeyov, Eldar Mikayilzade are analyzed and brought to the 
attention of students in the VIII class textbook.

Keywords: Fine arts, textbook, Azerbaijan, secondary school, student

GİRİŞ
Azərbaycan təhsilinin inkişafının əsas obrazı hesab edilən şagirdlərdə dəqiq, humanitar fənlərlə 

bərabər yaradıcı fənlərində mühüm rolu vardır. Təsviri incəsənət fənninin əsas məzmun xətti və təlim 
nəticələrindən biri olan Azərbaycan rəssamlarının yaradıcılığının təhlili VIII sinif dərsliyində əsas 
mövzulardan biridir. 

MÖVZUNUN İŞLƏNMƏ DƏRƏCƏSİ.
“Böyükağa Mirzəzadə:füsunkar rənglər dünyası” mövzusunda şagirdlər Azərbaycan milli rəngkarlıq 

məktəbinə Avropa ruhu gətirən, onu daha da zənginləşdirən XX əsrin görkəmli rəssamının yaradıcılığı 

ilə tanış olurlar. Rəssamın Abşeron torpağı, Xəzər dənizi, Qız qalası, Bakı şəhəri və şəhərətrafı kəndlərlə 
bağlı yaratdığı mənzərələrin özünəməxsus kompozisiya həlli və koloriti şagirdlərin diqqətinə çatdırılır.

 

İLL 1. B.Mirzəzadə “Lətif Kərimov”

VIII sinif təsviri incəsənət dərsliyində mühüm yer tutan mövzulardan biri də “Fuad 
Əbdürrəhmanov:dəzgah və monumental heykəltəraşlıq” adlanır. Milli heykəltəraşlıq məktəbinin 
yaradıcısı onun ilk nümayəndəsi, tanınmış heykəltəraş, xalq rəssamı Fuad Əbdürrəhmanovdur. Onun 
yaradıcılığının səciyyəvi xüsusiyyətləri kimi obrazların ciddi və dəqiq işlənilməsini, uğurlu və bitkin 
kompozisiya həllini, estetik və plastik dolğunluğunu, surətlərin daxili aləmini qabartmaq bacarığını 
qeyd etmək olar. VIII sinif şagirdləri Fuad Əbdürrəhmanovun “Oxatan”, “Dramaturq Cəfər Cabbarlının 
portreti”, “Azad qadın”, “General Həzi Aslanov” adlı dəzgah və monumental heykəltəraşlıq əsərləri ilə 
tanış olurlar. 

 

İLL 2. F.Əbdürrəhmanov “General Həzi Aslanov”

“Tokay Məmmədov:monumental heykəltəraşlıqda forma, material və məkan” mövzusunda sənətkarın 
yaradıcılığında mühüm yer tutan heykəllər təhlil edilir. Materialı hiss etmək, ona müəyyən ideya və 
mövzu tapmaq, müəyyən düşüncələri həyata keçirmək kimi heykəltəraşın istedadı ön plana çıxarılır. Bu 
mövzuda şagirdlərə Tokay Məmmədovun ağacdan yaratdığı portretlərdə yüksək psixoloji keyfiyyətlər 
və sənətkarın maraq göstərdiyi qabartma texnikası xüsusilə vurğulanır.

 

İLL 3. T.Məmmədov “Üzeyir Hacıbəyov”

VIII sinif təsviri incəsənət dərsliyində həmçinin ali memarlıq təhsili almış ilk azərbaycanlı memar 
Sadıq Dadaşov yaradıcılığı haqqında da məlumat verilir. 

“Toğrul Nərimanbəyov:monumental rəngkarlıq” mövzusunda şagirdlər tanınmış rəssamın Şərq 
əfsanələri, nağıllarına təsvir etdiyi divar rəngkarlığı nümunələri təhlil edilir. Həmçinin bu mövzuda 
rəssamın yaradıcılığında Azərbaycan xalqının milli xüsusiyyətlərini, adət-ənənələrini, məişət tərzini 
özündə qabarıq əks etdirən tablolar şagirdlər tərəfindən maraqla qarşılanır. 

İLL 4. T.Nərimanbəyov “Azərbaycan Respublikası Milli Məclisinin binasında nümayiş etdirilən əsər”

Dərslikdə həmçinin müasir Azərbaycan dekorativ-tətbiqi sənətinin görkəmli sənətkarı Eldar 
Mikayılzadənin fəlsəsi xalçalarını izləyirik. Bu maraqlıdır bölməsində isə xalçaçı rəssamın “Şəbi 
Hicran”, “Yaranış” və “Kəhkəşan” xalçaları haqqında məlumat verilir. 

NƏTİCƏ.
“VIII sinif təsviri incəsənət dərsliyində Azərbaycan sənətkarlarının yaradıcılığının öyrədilməsi 

metodikası” məqaləsinin əsas nəticələri aşağıdakılardır:

-Şagirdlər Azərbaycan rəssamının yaradıcılığı ilə tanış olurlar və əsərlərini təhlil edirlər

-Şagirdlər digər siniflərdə əldə etdikləri bilikləri VIII sinif təsviri incəsənət dərsliyində 
sənətkarlarımızın mürəkkəb məzmunlu əsərləri üzərində tətbiq edirlər

